
Micaliw to codad

O lipahakay a micodaday kako. Talapicodadan kako a micodad to
romi’ami’ad. Pakayni i codad ko sakafana’ ako to masamaamaanay a
demak, tinako-- cima ko misanga’ay to ding-wa? I cowa ko satakaraway a
tongroh no loma’? O maan ko sakahanhan no foting? Nawiro marohroh ko
kakarayan? Onini haw 1, 1 cowa kita a mikilim to ca’of; itira i codad. Ano
malalok kita a miasip to codad 1, 0o mamatongal ko fana’ no mita.

Inacila, malakelong kako ato tihi ako a talapicakayan to codad,
malecad kami a cifaloco’ a micakay to ci-ting ato no kongkoay a codad,
copah sari o malecaday a ci-ting ko nicakayan no niyam a tatosa, nika caay
kalecad ko nicakayan niyam to no kongkoay a codad; o kongko ni an-tu-sen
ko niira, o ni 1-sop ko no mako. Ano caaca:ay kalecad ko nicakayan no
niyam a codad 1, lalecad saan ko ’aca. Mangalay kako a misaadihay a miasip
to codad to sakatongal no fana’ ako; orasaka o harateng ako 1, o nikatayra 1
tu-su-kwang ko nga’ay.

I laloma’ no tu-su-kwan, ira ko masamaamaanay a codad, o za-si, ato
sing-fong. O ’ariri no taneng ko tu-su-kwan, o ta:ta’akay a pi’anangan to

kalo codacodad; adihay ko faelohay a codad to misoritan no cifenekay a

tamdaw. O tadamaanay a pinanaman i sapapotal no picodadan. I laloma’ no
tu-su-kwan, masongila’ ko pisanga’ to riwang no caayay kalecad a
pinanaman. Ano miki’araw kako to ka-cu-du saan i, ira ko piki’arawan; ano
mi-cu-kay-mas kako to tyin-naw saan i, ira ko pi-tyin-naw-an a riwang; ano
masacacay kako a mi-king-kiw saan 1, ira ko masacacayay a riwang to
piking-ki-wan. Orasaka, maolah kako a malahakelong ato tihi ako a tayra 1
tu-su-kwan a minengneng to codad, tomatira saromi’ad sa kami itira a
minengneng to codad.

Namiasip to kiso tiniyan a codad “ o ilisin no ’amis” hay? Onini a
codad 1, o mipahapinangay to serangawan no mita o pangcah. Ona
tadamanay a lekakawa no serangawan no pangcah i, o todong sapiaray to
palemeday, pa’o’olay, pa’oraday, pacidalay a wama 1 kakarayan. O roma 1,
o sapingodo ita to mato’asay, o cecay sapasifana’ ita a palatamdaw to wawa
ato rarikoriko konini. O fangcalay a codad konini, pasowalen ako palada’en

ako ko idang ako.

